
Medicaid Division 

Children & Families Programs 

Eo Uwaan – Kajjitōk ko Ekkūt 

Oregon Būlāān in Ājmour (OHP) ñan Jodikdik ro ewōr aer Aikuj Aorōk ikkijien 

Ājmour (YSHCN) 

Pepa in ej lewōj uak ñan kajjitōk ko ekkūt kake būrokraaṃ eo an Oregon Būlāān in 

Ājmour ñan Jodikdik ro ewōr aer Aikuj Aorōk ikkijien Ājmour (YSHCN).  

1. Būrokraaṃ rōt eo an Jodikdik ro ewōr aer Aikuj Aorōk ikkijien 

Ājmour? 

• Jodikdik ro ewōr aer Aikuj Aorōk ikkijien Ājmour ej juon būrokraaṃ kāāl eo ej 

leḷọk Oregon Būlāān in Ājmour (OHP) ñan armej ro 19 lak ñan 25 iiō im ewōr 

aer jet kain nañinmej. Nañinmej ko remaroñ kar jinoe ṃokta jān 19 iiō. Ej aikuj 

in wōr joñan jāān ippaṃ ilo ak laḷin 205% in Joñan eo an ri Jeraṃōl (FPL) ñan 

maroñ in tōprak. Kwōmaroñ bōk būrokraaṃ in ilo an make ak āinwōt ḷapḷọk in 

ṃōttan OHP. 

Jete armej ilo 
baaṃle eo 205% FPL ilo 2024 

1 $2,573 kajojo allōñ 

2 $3,492 

3 $4,411 

4 $5,330 

• Jeraṃṃan kāāl ko jān YSHCN remaroñ lewōj kea eo kwōj aikuj ilo aṃ oktak 

ñan jeraṃṃan ko ñan rūtto jān OHP. Ewōr bar joñak ko ikkijien jāān ko reḷapḷọk 

ilo būrokraaṃ eo jān būrokraaṃ ko jet ilo OHP. Innām enaaj kōṃṃan bwe 

jodikdik ro ewōr aer aikuj ko ikkijien ājmour remaroñ bōk im kakwon wōt OHP 

eo. 

2. Ñaat eo būrokraaṃ kāāl eo enaaj jinoe? 

• Būrokraaṃ eo enaaj jinoe ilo Jānwōde 1, 2025. Armej ro wōt 19 im 20 iiō 

remaroñ tōprak ilo 2025. 

3. Ta eo būrokraaṃ eo an Jodikdik ro ewōr aer Aikuj Aorōk 

ikkijien Ājmour ej bōk eddoin? 

• Jodikdik ro ewōr aer Aikuj Aorōk ikkijien Ājmour (YSHCN) injuran ej Oregon 

Būlāān in Ājmour (OHP). Ej bōk eddoin eḷapḷọk men ko jān būrokraaṃ ko an 

rūtto ilo OHP. Ilo waanjoñak, eḷapḷọk jerbal in ājmour ikkijien loḷọkjen im 

kōṃṃan ñi, im aolep aikuj ko raorōk ñan ājmour im kea eo ekkar. Ewōr an 

armej bar maroñ ñan jeraṃṃan ko an Aikuj ko ikkijien Ājmour im ej Koneek ñan 

Armej. Armej remaroñ tōprak ñan jeraṃṃan ko an Jodikdik ro ewōr aer Aikuj 

Aorōk ikkijien Ājmour (YSHCN) renaaj aikuj kōkāāl aolep 2 iiō.  

4. Ewi wāween ak kane ñan YSHCN? 

• Ñe eṃōj an dedeḷọk an wōr aṃ Oregon Būlāān in Ājmour (OHP) ñe būrokraaṃ 

eo enaaj jinoe ilo Jānwōde 2025, rej 19 im 20 iiō, im wōr joñan jāān rej 

kōṃṃane laḷin 205% in Joñan eo an ri Jeraṃōl (FPL), jenaaj jilkinwōj juon leta 

ej lewōj kajjitōk kake aikuj ko aṃ ikkijien ājmour. Ñe kwonaaj kadedeḷọk aṃ 

kane im karọọltok leta in, jenaaj lale ñe kwōmaroñ tōprak im jilkinwōj juon leta 

kake aṃ maroñ in tōprak. Jemaroñ naaj bar kōjerbale meḷeḷe ko ikkijien aikuj in 

ājmour ko aṃ ñan lale ñe kwōmaroñ tōprak. 

• Jemaroñ kōjerbale meḷeḷe ko ewōr ippād ñan lale ñe kwōmaroñ tōprak. Ñe 

jenaaj loe ke kwōmaroñ tōprak, jenaaj jilkinwōj juon kōjjeḷā im jenaaj kaju 

kadeloñ eok ilo būrokraaṃ eo. Jouj im lale bwe en jiṃwe atōrej eo aṃ ippād 

bwe en iwōj aṃ mael jān kōj. 

• Kwōmaroñ lale ñe kwōmaroñ tōprak ñan jeraṃṃan ko an YSHCN ilo jabdewōt 

ien ilo aṃ kadedeḷọk juon aplikkijien eo an OHP.  

5. Ewi wāween aō jeḷā ke imaroñ tōprak ñan YSHCN? 

• Kwōjjab aikuj in deloñ ilo Oregon Būlāān in Ājmour ñan maroñ in tōprak. Ak 

kwōj aikuj in tōpar aikuj kein: 

• Joñan iiō: Jinoe jān Jānwōde 1, 2025, YSHCN būrokraaṃ eo ej ñan armej ro 19 

im 20 iiō. 

https://www.oregon.gov/oha/HSD/OHP/Pages/EPSDT.aspx
https://www.oregon.gov/OHA/HSD/Medicaid-Policy/Pages/HRSN.aspx
https://www.oregon.gov/OHA/HSD/Medicaid-Policy/Pages/HRSN.aspx

• Joñan jāān: Joñan jāān eo armej ro ilo ṃweo iṃōṃ rej kōṃṃane reban ḷapḷọk 

jān 205% in joñan eo an ri jeraṃōl (ijelọkin ñe eṃōj aṃ iwōj juon bar būrokraaṃ 

eo an OHP ilo joñan jāān eo eḷapḷọk). 

• Jekjek in ājmour: Ewōr aṃ nañinmej eḷap, nañinmej ikkijien ṃwil, ak juon bar 

kain nañinmej eo ear jinoe ṃokta jān an 19 aṃ iiō.  

6. Jete iiō eo juon armej emaroñ tōprak ñan YSHCN? 

• Jeraṃṃan ko an Jodikdik ro ewōr aer Aikuj Aorōk ikkijien Ājmour (YSHCN) rekar 

jinoe ilo 19 iiō. Jenaaj kajjitōk bwe kwōn uak kajjitōk ko ilo aplikkijien eo an OHP 

ñe enaaj aṃ 17 iiō. Innām, ñe kwōmaroñ tōprak, jemaroñ kaju kadeloñ eok ñe 

enaaj 19 aṃ iiō.  Jouj im lale bwe en jiṃwe atōrej eo aṃ ippād bwe en iwōj aṃ 

mael jān kōj.  

7. Ewi wāween an juon armej kōjerbale jeraṃṃan ko an HRSN 

(Aikuj ko ikkijien Ājmour im ej Koneek ñan Armej)? 

• Ro uwaan YSHCN rej jikriin ñan aikuj ko an HRS  

• Ālikin kar jikriin, rej leḷọk ñan būrokraaṃ eo an HRSNñan etaale im kadeloñe  

8. Armej ro rekar kanne aplikkijien rej ke aikuj bōran kapijuknen 

eo, ak remaroñ ke ro rej bōk wōt jipañ?  

• Armej eo eaar kanne aplikkijien emaroñ bōran kapijuknen eo ak juon eo ej bōk 

wōt jipañ. 

9. Jikin jokwe eo ej ke jelet an juon kōkkar? Ewōr ke jeṇoḷọk ko 

ñan armej ro rej kanne im jokwe ilo jikin foster an rūtto, ṃōn 

jokwe an rūtto, ak jikin jukjuk im kōṃadṃōd ko? 

• Aet, jikin eo ej jelet maroñ ñan jet kain jerbal ko  

• Juon laajrak in jikin/jerbal ko enaaj pād ilo webjait eo an YSHCN 

• Maroñ ñan jerbal ej pedped ioon aikuj in kain jerbal eo ejejjet  

10. Ewōr ke aō jeraṃṃan ko an YSHCN? 

• Kwōmaroñ loe ilo aṃ deloñ ilo JUON akkaun eo ej aunḷain im lale meḷeḷe ko 

ikkijien jeraṃṃan ko aṃ ilo dashboard. Ak, kwōmaroñ kepaak 800-699-9075 

(aolep kall jān ri pilo ak jaroñroñ rej tōprak. Epeḷḷọk jibañ ilo eloñ kajin). 

11. Ewi wāween an juon uwaan jeḷā ke eṃōj kadeloñ er ilo 

būrokraaṃ eo an YSHCN? 

• Ñan ro ilo OHP ṃokta jān aer erōm 19 iiō ro rej tōpar jekjek in kōkkar: Rej bōk 

juon leta jān OHP eo ej kwaḷọk ke rej kōkkar im eṃōj aer deloñ, im kwaḷọk 

laajrak in jeraṃṃan ko repeḷḷọk  

• Ñan OHP ri kanne aplikkijien ro rekāāl: Ālikin an dedeḷọk jikriin im OHP 

aplikkijien, rej loe keañ in kōklar ñan jiṃor OHP im YSHCN, ej kwaḷọk laajrak in 

jeraṃṃan ko  

12. Meḷeḷe ta ko ij aikuj leḷọk ñan maroñ in tōprak ñan YSHCN? 

• Ilo ien eo kwōj kanne OHP aplikkijien eo aṃ, jenaaj lewōj kajjitōk kake aikuj ko 

aṃ ikkijien ājmour, ak jeban lewōj kajjitōk kake meḷeḷe ko rejeṇoḷọk kōn 

nañinmej eo aṃ. Kwōjab aikuj in uak e kajjitōk kein. Ak ñe kwōjjab, jeban jeḷā 

ñe kwōj maroñ in tōprak.  

• Jemaroñ kōjerbale meḷeḷe ko ewōr ippād ñan lale ñe kwōmaroñ tōprak. Ñe 

jenaaj loe ke kwōmaroñ tōprak, jenaaj jilkinwōj juon kōjjeḷā im jenaaj kaju 

kadeloñ eok ilo būrokraaṃ eo. Jouj im lale bwe en jiṃwe atōrej eo aṃ ippād 

bwe en iwōj aṃ mael jān kōj. 

• Jet jodikdik eṃōj aer loe ke jipañ bwe en wōr meḷeḷe kōn aikuj ko aer ikkijien 

ājmour, ak jinen ak jemān, ri lale, ak armej eo ej jipañ aer ñan uak e kajjitōk ko. 

13. Ro uwaan YSHCN rej ke aikuj deloñ ilo CCO ko? 

• Armej ro remaroñ tōprak jeraṃṃan ñan Jodikdik ro ewōr aer Aikuj Aorōk ikkijien 

Ājmour (YSHCN)rej aikuj in deloñ ilo juon Doulol in Kea ko eṃōj Karōke (CCO). 

Bōtaab, jet armej remaroñ jeṇoḷọk ñe ewōr aer jekjek in bwij ak injuran in 

ājmour eo ewōr wōnāān. 

• Ñan eḷapḷọk meḷeḷe kōn ta in CCO, wāween aer maroñ jipañ, im lale būlāān ko, 

jiped ijin. 

14. CCO ko rej ke jelōt maroñ ñan jipañ ko? Ewōr ke bar 

wāween oktak ñan kōjerbale jerbal ko pedped ioon CCO eo 

juon armej ej deloñ ippān? 

• Jerbal in karōk kea ej pedped ioon CCO eo ej jelōt ta eo juon uwaan ej ioone  

• Bōtaab, aolep ro uwaan OHP rej deloñ ilo YSHCN ewōr aer maroñ ñan juon wōt 

joñak in lale jekdoon deloñ ilo CCO ak jekjek in wōnāān-ñan-jerbal  

15. CCO ko remaroñ ke make kalikkar jerbal eo aikuj ṃokta? 

CCO ko remaroñ ke make kelet wāween aer karōk ri nañinmej 

ro, āinwōt first-come-first-served (eo eṃōkaj an itok ej ṃōkaj 

an bōk jerbal) ak kōtḷọk jekjek ko āinwōt “kāḷọk jān lain” (jump 

the line)? 

• YSHCN ej juon jiṃwe jān Medicaid. Elaññe armej rej kōkkar ñan deloñ im aikuj 

kea, rej aikuj bōk maroñ ñan kea eo  

• Oktak eo eḷap: Elaññe juon armej ej deloñ ilo 20 iiō im erōm 21 iiō, renaaj pād 

wōt ilo YSHCN  

• Jabdewōt kea eo ej bōk eddo iuṃwin EPSDT ejjab maroñ karmejjet jekdoon 

enaaj erōm 21 iiō  

• Menin ej kwaḷọk juon oktak eo eḷap ñan jikin taktō ilo wāween an kea kōṃṃan  

16. Ewi wāween an menin jelōt joñak in ājmour in ṃwil, ijo 

jerbal ko ekkā aer wōr aer joñak? 

• Elaññe ejako an aikuj kea, eban etal  

• Ak ñe joñan kea ej aikuj ñan ājmour im ekkar ñan ājmour ñan juon armej eo ej 

deloñ ilo YSHCN, ewōr aer jiṃwe ñan jeraṃṃan eo jekdoon rej 21 iiō ak 

rūttoḷọk  

https://www.oregon.gov/oha/HSD/OHP/Pages/cco-plans.aspx

17. Ij ke aikuj kakāāl YSCHN jeraṃṃan ko aō? 

• Aet. Ñe ien kōkāāl jeraṃṃan ko aṃ ikkijien ājmour, jenaaj jilikinwōj juon leta ilo 

mael. Enaaj kwaḷọk ke jeraṃṃan ko aṃ rej make kakāāl ak kwaḷọk wōj ñe kwōj 

aikuj kōṃṃan jabdewōt. 

18. Ewi wāween an jerbal kakāāl eo jeraṃṃan ko an YSHC? 

• Kakāāl ej waḷọk aolep 2 iiō, ejjab aolep iiō  

• Ro rej deloñ rej dāpij aer kōkkar iuṃwin aolepān 2-iiō ien  

• Kakāāle aunlainekoba kajjitōk ko eṃōkaj uak ñe jekjek ko rej tōpar wōt doon   

o Elaññe aet: Make kakāāl an deḷọñ  

o Elaññe jab: Aikuj kadedeḷọk an kanne aplikkijien bar juon alen  

• Jerbal in kanne peba aplikkijien ej āinwōt ak wāween jerbal e oktak jidik  

19. Etke injuran eo an YSHCN ej aikuj in jeṃḷọk? 

• Armej remaroñ tōprak ñan jeraṃṃan ko an Jodikdik ro ewōr aer Aikuj Aorōk 

ikkijien Ājmour (YSHCN) renaaj aikuj kōkāāl aolep 2 iiō. Bōtaab, kōnke 

būrokraaṃ eo ej peḷḷọk wōt ñan ro 19 lak ñan 25 iiō, injuran eo eḷapḷọk YSHCN 

ej lewōj enaaj jeṃḷọk ñe enaaj 26 aṃ iiō. Kwōnaaj aikuj in eṃakūt ñan bar juon 

OHP Plus būrokraaṃ ñan ñe ien aṃ kōkāāl. 

• Injuran eo emaroñ bar jeṃḷọk kōn men ko āinwōt eṃakūt ñan bar juon state, 

kajjitōk make ñan kajeṃḷọk injuran eo, pād ilo kalbuuj, ak ejjeḷọk aṃ aikuj in 

ājmour eo emaroñ tōprak jipañ. 

20. YSHCN emaroñ ke jerbal ñan bōk eddoin kea ilo ien-aetok? 

• Jet jerbal in kea ilo ien-aetok emaroñ bōk eddoin ñe ewōr aṃ Jodikdik ro ewōr 

Aer Aikuj Aorōk ikkijien Ājmour (YSHCN). Ñe ewōr aṃ kajjitōk, jouj im kepaak 

JUON Jikin Jipañ ri Wia ilo 1-800-699-9075 ñan pukot eḷapḷọk kake jerbal ko ilo 

ien-aetok im jipañ ko (aolep kall jān ri pilo ak jaroñroñ rej tōprak, epeḷḷọk jibañ ilo 

eloñ kajin). 



 Peij 9 jān 9 

21. Imaroñ ke bōk YSHCN ñe ewōr aṃ Healthier Oregon 

injuran? 

• Aet, ñe ewōr aṃ Healthier Oregon injuran kwōmaroñ bar bōk jeraṃṃan ko an 

Jodikdik ro ewōr aer Aikuj Aorōk ikkijien Ājmour (YSHCN). 

22. Ewi wāween aō bōk uak ñe ewōr aō bar kajjitōk? 

• Kwōmaroñ ekatak eḷapḷọk kake YSHCN būrokraaṃ ilo Oregon/gov/YSHCN. Ñe 

kwōj juon uwaan CCO kwōmaroñ tōpar e CCO eo ilo aṃ kajuḷọk. Jabdewōt 

emaroñ tōprak OHP Jerbal ko ippān Client ilo 800-273-0557. 

23. Ewōr ke kien ikkijen ien uak ko? Ewōr ke jabdewōt ilo kien 

kōn ien karọọl ikōtaan kajjitōk ñan jipañ im leḷọk jerbal ko? 

• Joñan ien ko rej ekkar ñan jipañ ko im jet ien ekkar ñan taktō  

• Oktak kien ko ñan jerbal ko kajojo, eḷaptata ilo ājmour in ḷōmṇak  

• Eḷapḷọk an jeḷā kōn ien ko ñan wōnāān-ñan-jerbal jān CCO kien ko rejeṇoḷọk  

 

 

 

Kwōmaroñ bōk peba in ilo bar jet kajin, jeje kilep, jeje ko an ri pilo ak ilo juon wāween eo 

kwōkōṇaan im ejjeḷọk wōnāān. Kepaak Jikin Jipañ ri Wia eo an OHP ilo 800-699-9075. 

Emālim an itok aolep kall ko an ro repilo ak jaroñroñ. Jipañ epeḷḷọk ilo elōñ kajin. 

Rā an Jerbal in Ājmour 
Medicaid Programs 
500 Summer Street NE, E-35 
Salem, OR 97301 
Ask.OHP@odhsoha.oregon.gov 
Oregon.gov/YSHCN 


